
navadurgAstutiH

ನವದುರ್ಗಾಸ್ತುತಿಃ

ಶೈಲೇ ವಸಂತೀ ಪರಮೇಶ್ವರಸ್ಯ ಪ್ರಿಯಾ ಶಿವಾನೀ ಗಿರಿರಾಜಪುತ್ರೀ .

ವಿದ್ಯಾ ಪ್ರಶಸ್ತಾ ಜಗದಂಬಿಕಾ ಸಾ ಚಾದ್ಯಾ ನಮಸ್ತೇ ಖಲು ಶೈಲಪುತ್ರೀ .. 1..

ಶಂಖೇಂದುಕುಂದಸಂಕಾಶಾಂ ಕಮಂಡಲುಧರಾಂ ಶಿವಾಂ .

ಚಾಕ್ಷಮಾಲಾಧರಾಂ ವಂದೇ ಬ್ರಹ್ಮಚಾರಿಣೀಮಾತರಂ .. 2..

ತಪ್ತಕಾಂಚನವರ್ಣಾಭಾಂ ಪೂರ್ಣಚಂದ್ರಾನನತ್ರಯಾಂ .

ಚಂದ್ರಘಂಟಾಮಹಂ ವಂದೇ ಕ್ರೂರದೃಷ್ಟಿಸಮನ್ವಿತಾಂ .. 3..

ಸುರಾಕುಂಭಧರಾಂ ರೌದ್ರೀಮಷ್ಟಬಾಹುಸಮನ್ವಿತಾಂ .

ಹರಸಿದ್ಧಾಮಹಂ ವಂದೇ ಶತ್ರುಸಂಹಾರಕಾರಿಣೀಂ .. 4..

ಪದ್ಮಪುಷ್ಪಧರಾಂ ಗೌರೀಂ ಮಹಾಸಿಂಹೋಪರಿಸ್ಥಿತಾಂ .

ಸ್ವಾಂಕೇ ಸ್ಕಂದಧರಾಂ ವಂದೇ ಶರ್ವಾಣೀಂ ಸ್ಕಂದಮಾತರಂ .. 5..

ಕಾತ್ಯಾಯನೀಮಹಾದೇವೀಂ ಶಾರ್ದೂಲೋಪರಿಸಂಸ್ಥಿತಾಂ .

ಮಹಾಖಡ್ಗಧರಾಂ ವಂದೇ ಚಾರುನೇತ್ರತ್ರಯಾನ್ವಿತಾಂ .. 6..

ಕೃಷ್ಣಾಂ ದಿಗಂಬರೀಂ ವಂದೇ ಗರ್ದಭೋಪರಿಸಂಸ್ಥಿತಾಂ .

ಚತುರ್ಭುಜಾಂ ತ್ರಿನೇತ್ರಾಂ ಚ ಕಾಲರಾತ್ರೀಂ ಭಯಂಕರೀಂ .. 7..

ವೃಷಾರೂಢಾಂ ಮಹಾಗೌರೀಂ ತ್ರಿಶೂಲಾಭಯಧಾರಿಣೀಂ .

ಕಟಾಕ್ಷವಿಶಿಖೋಪೇತಾಂ ವಂದೇ ಕಲ್ಯಾಣಕಾರಿಣೀಂ .. 8..

ಸಿದ್ಧಿದಾತ್ರೀಂ ತ್ರಿನೇತ್ರಾಂ ಚ ಪದ್ಮಸ್ಥಾಂ ಕಿರೀಟೋಜ್ಜ್ವಲಾಂ .

ಶಂಖಚಕ್ರಗದಾಪದ್ಮಧರಾಂ ವಂದೇ ಯಶಸ್ವಿನೀಂ .. 9..

ಇತಿ ನಂದಪ್ರದೀಪ್ತಕುಮಾರವಿರಚಿತಾ ನವದುರ್ಗಾಸ್ತುತಿಃ ಸಮಾಪ್ತಾ .

